
trenbldea, pasiaran joateko

BILBO. Udala

Lander Etxebarria:
«Batasuna izango
da ahertzale eta
ezkertzaleen
bilgunea Bilbon»

EUSKEREA. Adolfo Arejitari alkarrizketea

Arejita: «Bizkaierako joskerea
eta lexikoa lantzea da
etorkizunerako erronkea»

Durangoko Liburu eta Disko Azokarako ‘Bizkai euskeraren jarraibide
liburua’-ren bigarren atala aterako dau Labayruk

Bizkaierearen etorkizunaz eta
funtzinoaz berba egin dogu
Adolfo Arejita euskaltzale eta
Labayruko Ikastegiko kideagaz.
Orain dala aste gitxi, Bizkai eus-
keraren jarraibide liburua argita-
ratu dau Labayruk, eta Arejita
bera izan da lan horren zuzen-
daria. Aurreratu deuskunez,
Durangoko Liburu eta Disko
Azokarako lan horren bigarren

atala argitaratzeko asmoa dau-
ka Labayruk. Esaldiak lotzeko
bizkaiereak dituan baliabideak
—Ilokailuak, = menderagai-
luak...— eta lehenengo lanean
landu ez dan aditzaren ikuspe-
gia agertuko dira bigarren libu-
ruan, Arejitak aurreratu deus-
kunez. Bizkaierako hiztegi bat
egitea izango da hirugarren eta
azkenengo pausoa.

EUSKEREA. Euskaltzain barria

Sardina saltzaileak beste-
lako norabidea hartu
eban arren, euskerea Bil-
bon ontziratu eta Santur-
tziraino joan zan atzo. Gi-
txitan izaten dabe Ezke-
rraldeko euskaldunek zer
ospatu, baina atzokoa da-
nak pozik izteko moduko
ospakizuna izan zan. Eu-
retako bat, santurtziar
bat, Andolin Eguskitza,
Euskaltzaindiaren barru-
ko zurrunbiloetan sartu
da. Dagoeneko ez dago
atxakirik euskereak ga-
raiak eskatzen deutson
kutsua hartu ez daian. Ka-
letarra baino gehiago ur-
banoa izango da, eta
Eguskitzak berak gogora-
tu eban lez, gazte zanean
herritarren %0,1 baino ez
ziran euskaldunak. Orain,
barriz, %14 dira. Ez da
asko, baina bada apurka
egin dan ahaleginaren on-
dorioa. Euskal Herria ize-
neko txalupea hartu eben
euskaltzainek, euren me-
zua fabriketako ke arteko
txoko galdu horreetara
eroateko. Txaloak euskal-
tzain barriarentzat izan zi-
ran, baina, batez be, es-
kualdean euskereari eutsi
deutsien guztientzat.

